
Republika e Kosovës 
Republika Kosovo - Republic of Kosovo 

Kuvendi - Skupština - Assembly 

___________________________________________________________________________ 

 

Ligji Nr. 05/L -108 

 

 

PËR PLOTËSIMIN DHE NDRYSHIMIN E LIGJIT NR. 03/L-049 PËR 

FINANCAT E PUSHTETIT LOKAL 
 

 

Kuvendi i Republikës së Kosovës; 

 

Në bazë të nenit 65 (1) të Kushtetutës së Republikës së Kosovës, 

 

Miraton: 

 

 

LIGJ PËR PLOTËSIMIN DHE NDRYSHIMIN E LIGJIT NR. 03/L-049 

PËR FINANCAT E PUSHTETIT LOKAL 

 
 

 

Neni 1 

Qëllimi 

 

Me anë të këtij ligji plotësohet dhe ndryshohet Ligji Nr. 03/L-049 për Financat e Pushtetit 

Lokal (në tekstin e mëtejmë: ligji bazik), me qëllim të sigurimit të nivelit minimal të 

shërbimeve komunale në komunat e caktuara, sipas dispozitave të këtij Ligji. 

 

 

Neni 2 

 

Pas nenit 35 të ligjit bazik, shtohet nen i ri me numër rendor 35A, me tekstin si në vijim: 

 

 

Neni 35A 

 

1. Me qëllim të sigurimit të ofrimit të nivelit minimal të shërbimeve komunale, Qeveria e 

Republikës së Kosovës për një periudhë kalimtare deri në vitin 2019, ndan 2.7% të grantit të 

përgjithshëm për komunat që kanë popullsi më pak se njëzet e dy mijë (22,000) banorë, si në 

vijim: 

1.1. gjysma e kësaj shume ndahet në mënyrë fikse – të barabartë për secilën nga këto 

komuna; dhe 

 

1.2.  gjysma e kësaj shume ndahet proporcionalisht me numrin e popullsisë që kanë 

këto komuna. 

 

 

2. Pas zbatimit të këtij neni, pjesa e mbetur e grantit të përgjithshëm trajtohet sipas nenit 24 të 

ligjit bazik. 

 

 

 

Neni 3 

Hyrja në fuqi 

 

Ky ligj hyn në fuqi pesëmbëdhjetë (15) ditë pas publikimit të tij në Gazetën Zyrtare të 

Republikës së Kosovës. 

 

 

 

Ligji  Nr. 05/L -108 

14 korrik 2016 

 

                                                          Kryetari i  Kuvendit të Republikës së  Kosovës, 

 

                                                                              ________________________ 

                                                                                      Kadri  VESELI 


